ЎЗБЕКИСТОН РЕСПУБЛИКАСИ

СОҒЛИҚНИ САҚЛАШ ВАЗИРЛИГИ

	       Рўйхатга олинди:

№ БД 5510400-3.22_____
201__ йил «___»  _________
	Соғлиқни сақлаш вазирлиги

____________________________

201__ йил  «___»  __________


ОФТАЛЬМОЛОГИЯ ФАНИНИНГ
 НАМУНАВИЙ ДАСТУРИ

(V курс учун)

	Билим соҳаси:
	500 000 – 
	Соғлиқни сақлаш ва ижтимоий таъминот

	
	
	

	Таълим соҳаси:
	510 000 – 
	Cоғлиқни сақлаш

	
	
	

	Таълим йўналиши:
	5510300  
	 Тиббий профилактика иши  

	
	
	


Тошкент - 2017
Ўзбекистон  Республикаси Соғлиқни сақлаш вазирлигининг 201__ йил “___”________ даги “___” – сонли буйруғининг ___-иловаси билан фан дастури рўйхати тасдиқланган.
Фан дастури Соғлиқни сақлаш вазирлигининг Тиббиёт таълим муассасалараро услубий Кенгашининг   201__ йил “___”________ даги “___” – сонли баённомаси билан маъқулланган.

Фан  дастури Тошкент тиббиёт академиясида ишлаб чиқилди.

Тузувчилар:
	Ф. А. Бахритдинова  
	–  ТТА «Офтальмология» кафедраси профессори, тиббиет фанлари доктори, профессор.

	Э. Н. Билалов
	− ТТА, “Офтальмология” кафедраси мудири, тиббиет фанлари доктори, профессор.

	С. Х. Назирова
	− ТТА, “Офтальмология” кафедраси доценти, тиббиет фанлари номзоди, доцент.

	У. З. Ходжаева 
	− ТТА, “Офтальмология” кафедраси ассистенти.


Тақризчилар:
	М. Х. Каримова 
	· “Ихтисослаштирилган “Кўз микрохирургия маркази”нинг илмий ишлари бўйича директор муовини, тиббиет фанлари доктори, профессор 

	Б. Т. Бузруков 
	· ТошПТИ, “Офтальмология” кафедраси мудири, тиббиет фанлари доктори, профессор.


Намунавий дастур Тошкент тиббиёт академияси Кенгашида кўриб чиқилган ва тавсия қилинган (201__ йил “___”  _____________ даги  _____- сонли баённома).

I. Ўқув фанининг долзарблиги ва олий касбий таълимдаги ўрни

Офтальмология намунавий дастури Ўзбекистон Республикаси Давлат таълим стандарти ва, бакалавриат таълим йўналиши умумий амалиёт шифокорини тайёрлаш малака талабларига асосланган ҳолда тузилган. 
Офтальмология намунавий дастури тиббий-профилактика факуультетининг талабаларига офтальмология фани бўйича кенг тарқалган кўрув аъзоси касалликларнинг олдини олиш, эрта ташхислаш, самарали даволаш, шошилинч холатларда бирламчи тез тиббий ёрдам кўрсатиш, зарур бўлган холларда тиббий муассасаларга йўлланма бериш, турли гурух беморларни соғломлаштириш, диспансеризация ва реабилитация ўтказишни ўргатиш мақсадида тузилган. 

Ушбу дастур тиббиёт олий ўқув юртларининг ўқув режанинг 3 блокка таалуқ, тиббий профилактика факультетининг 4 курс  (7 семестр) талабаларига офтальмология фанидан таълим бериш учун мўлжалланган. Дастур офтальмология фанининг асосий бўлимларини ўз ичига олади.  Дастурни амалга ошириш ўқув режасида режалаштирилган клиник ва табиий-илмий (тиббий биология ва генетика, нормал ва патологик анатомия, биофизика, биоорганик, биоанорганик ва биологик кимё, физиология ва патофизиология, дерматовенералогия, клиник фармакология, онкология, эндокринология, оториноларингология, неврология, инфекцион касалликлар, ички касалликлар) фанлардан етарли билим ва кўникмаларга эга бўлиш талаб этилади.
Офтальмология фани тиббий профилактика факультетининг талабасида тиббий билимлар асосини шакллантиришда муҳим аҳамиятга эга. У бошқа заминий фанлар билан биргаликда организм тўғрисида яхлит маълумот бериш, шу билан бирга талабада клиник фикр юритишни ривожланишини таъминлайди.

Фанни ўқитишда замонавий ахборот ва педагогик технологиялар
Талабаларнинг “Офтальмология” фанини ўзлаштиришлари учун ўқитишнинг илғор ва замонавий усулларидан фойдаланиш, янги информацион ва педагогик технологияларни татбиқ қилиш муҳим ахамиятга эгадир. Фанни ўқитиш жараёнида дарслик, ўқув ва услубий қўлланмалар, маъруза матнлари, технологиялар мажмуаси, компьютер дастурлари, электрон материаллар, видеотизимлардан фойдаланилади.  Ушбу дастур асосида илгор педагогик технологияларни ўқитиш жараёнида қўллаган ҳолда, талабани назарий маълумотидан бошланғич амалий кўникмаларни фантомларда бажаришга ўргатиб ва орттирилган кўникмаларни замонавий тиббий технологиялар орқали клиник амалиёт билан уйғунлаштирган ҳолда қўллашга имкон яратади. Бундан ташкари, ушбу дастур илгор чет эл тиббий университетлари адабиётлари асосида тузилган.
II. Ўқув фанининг мақсади ва вазифаси

Фанни ўқитишдан мақсад – талабаларга амбулатор-поликлиник шароитида кенг тарқалган кўз ва унинг ёрдамчи апппарати касалликларини диагностика ва даволаш алгоритмини, олдини олиш чора-тадбирларни ўргатиш, бўлажак шифокорларгаофтальмологик касалликларни ташхислаш, шошилинч ва амбулатор шароитларида керак бўладиган амалий куникмаларни ўргатиш. 
Фанни вазифаси - талабаларга кўз касалликларини профилактикаси хақида назарий билимлар бериш, кўрув аъзоларини текшириш усулларини ва кўрув аъзоларининг вазифаларини аниқлашни ўргатиш; беморларга кўз касалликларида биринчи тиббий ёрдам кўрсатишни ўргатиш; талабаларга кенг тарқалган конъюнктива ва қовоқ касалликларини даволаш усулларини ўргатиш; офтальмолог консультациясига кўрсатмаларни ўргатиш; кўз ва умумий касалликларда кўрув аъзоларидаги асоратларни профилактикасини ўргатиш; сурункали касалликларда беморларни реабилитация ва диспансеризация қилишга ўргатиш. 


“Офтальмология” ўқув фанини ўзлаштириш жараёнида амалга ошириладиган масалалар доирасида талаба- бакалавр:
· кўрув аъзоларининг анатомияси;

· кўрув аъзоларининг физиологияси; 

· кўрув аъзоларининг вазифалари;

· кўрув аъзоларининг текшириш усуллари; 

· кенг тарқалган кўз касалликларни клиник белгиларини

· кўрув аъзоларининг касалликларининг даволаш асосий принциплари  
· кўз касалликлари ва уларнинг асоратларини олдини олиш;
· кўз касалликларда диспансеризация принциплари
· стационаргача босқичда шошилинч тез ёрдамни кўрсатишни билиши керак;
· рефракция аномалиялари диагностикаси ва профилактикасини;

· қовоқ ва кўз ёш йўллари касалликлари диагностикаси, даволаш ва профилактикасини;

· шох парда касалликлари диагностикаси, ва профилактикасини;

· томирли парда ва гавхар касалликлари диагностикаси, ва профилактикасини;

· глаукома диагностикаси, даволаш ва профилактикасини;

· кўзнинг диабетик зарарланишининг диагностикаси ва профилактикасини;

· пресбиопия диагностикаси, даволаш ва профилактикасини;

· кўз жарохатларининг диагностикаси, биринчи ёрдам ва профилактикасини билиши ва улардан фойдалана олиши;

· беморларни сўраб суриштириш ва ташқи кўрик ўтказиш; 

· кўз ва унинг ёрдамчи аппарати касалликлари диагностикаси; 

· тўғри  офтальмоскопия ўтказиш;

· кўрув майдонини тахминий аниқлаш;

· ён бошдан ёритиб текшириш;

· ранг ажратишни аниқлаш;

· кўриш ўткирлигини аниқлаш;

· қовоқларни ағдариш;

· кўз ички босимини пальпатор аниқлаш;

· кўз олмасини харакатланишини текшириш;

· бинокуляр ва монокуляр боғлагични кўйишни билиш;

· кўзга томчилар томизиш ва малҳамлар суриш;

· куйишларда конъюнктива бўшлиғини ювиш кўникмаларига эга бўлиши керак.
· офтальмопатология билан келган беморлар амбулатор картасини тўлдириш;

· хужжатларнинг юритилиш тартиби

· кўрув аъзоларининг ҳолатини ўрганиб амбулатор картани ва касаллик тарихини тўлдиришни билиш малакаларига эга бўлиши керак. 
III. Асосий  назарий қисм 
Фаннинг назарий машғулотлари мазмуни

Фанга кириш

Олий таълимнинг Давлат таълим стандартига кўра “Соғликни сақлаш” таълим соҳаларида ўқитиладиган офтальмология фани инсон организмнинг кўрув аъзосининг эмбрионал ва постэмбрионал тараққиёти, тузилиши, хает фаолияти, кўз касалликлари клиникаси ва профилактикаси, фан тарихи ва ривожи тенденцияси масалаларни камрайди хамда бўлажак эпидемиолог-гигиенист шифокорларида клиник фикрлаш, касаллик ва унинг белгиларини тўғри асослашга замин яратиб беради. 
Фан  дастури
Мавзу №1. Офтальмология фанининг асослари ва принциплари.  Кўрув аъзоларнинг клиник анатомия ва физиологияси.

Офтальмология фани  ва унинг бошқа  фанлар орасида тутган ўрни.  Офтальмология, унинг ахамияти ва ривожланиши. Даволаш ва олдини олиш сохасидаги асосий ютуқлар. Кўз олмаси, унинг ёрдамчи аппаратининг тузилиши, вазифалари, иннервацияси ва қон билан таъминланиши. Кўрув аъзоларининг анатомо-физиологик ҳусусиятлари.

Мавзу №2. Кўрув аъзоларнинг вазифалари. Офтальмологияда замонавий текшириш усуллари.

Кўрув аъзолари вазифалари ва уларнинг текшириш усуллари: марказий, переферик, ранг ажратиш, ёруғликни сезиш, бинокуляр кўриш.

Кўз олмаси, унинг ҳимоя ва ёрдамчи бўлимларининг текшириш усуллари: ташқи текширув, ён тарафдан ёритиш, туғри ва тескари офтальмоскопия (бинокуляр тескари офтальмоскопия), биомикроскопия, тонометрия, тонография, периметрия, визометрия, гониоскопия, эхобиометрия, ОКТ, ФАГ, пахиметрия, экзофтальмометрия, кератотопография, УБМ, реоофтальмография в.х.к.) 

Мавзу №3. Клиник рефракция ва аккомодация. Миопия касаллигини олдини олиш. 
Физик ва клиник рефракция. Клиник рефракция турлари ва уларнинг кўрсаткичлари,  уларнинг ёшга нисбатан ўзгаришлари. Статистик ва динамик рефракция характеристикалари, аккомодация ва конвергенция. Рефрактометрия. Эметропия, гиперметропия, миопия клиникаси. Кўз толиқиши, аккомодация спазми, уларни даволаш усуллари. Миопия.  Ўсувчи асоратланган миопия, мактаб ва касб миопияси. Ўсувчи миопияни даволаш ва олдини олиш. Контакт линзалар. Рефракция аномалияларини олдини олиш.

Мавзу №4. Кўрув аъзоларнинг ёрдамчи аппарати касалликлари (қовоқлар, кўз ёш аппарати касалликлари). Конъюнктива касалликлари.
Қовоқлар  ва ёш аъзоларининг туғма ва орттирилган касалликлари. Қовоқлар, ёш йўллари тузилишининг анатомик асослари. Туғма ва ортирилган қовоқ касалликларининг клиникаси ва даволаши.   Дакриоцистит ва дакриоаденитининг этиологияси, клиникаси, асоратлари, солиштирма ташхиси ва даволаш принциплари. Кўрув аъзоларнинг ёрдамчи аппарати касалликларида 
Конъюнктивитлар классификацияси, клиникаси, ташхиси ва асоратлари (бактериал, вирусли, аралаш, замбуруғли, аллергик, баҳорги катар). “Қуруқ” кўз синдроми. Текшириш усуллари. Профилактика, даволаш усуллари. Эпидемик конъюнктивитларни профилактикаси.
Мавзу №5. Шох парда ва склера касалликлари. 

Кератитлар классификацияси. Кератитларнинг  умумий белгилари.  Туғма ва ортирилган кератитларнинг клиникаси (шох парда яраси, герпетик, сил, захмли паренхиматоз кератитлар). Замонавий даволаш усуллари а олдини  олиш. Асоратлар. Кератопластика. Склеритлар классификацияси. Эписклерит. Клиник белгилари, даволаш ва асоратлари. Шох парда ва склера касалликларининг асоратларини профилактикаси
Мавзу №6. Увеитлар. Катаракта. 

Томирли парданинг туғма ва орттирилган касалликлари. Эндоген ва экзоген иридоциклитлар. Иридоциклитларнинг умумий белгилари, асоратлари, даволаш ва профилактикаси. Орқа увеитлар: марказий ва периферик хореоидитлар. Этиолигияси, клиникаси, даволаш, профилактикаси. Ювенил ревматоид артрит, саркоидоз, бехчет касаллиги, нефрит, орттирилган иммун танқислик синдроми, сил касаллиги, токсоплазмоз, токсокароз касалликларда кечувчи увеитлар.   Увеитларни профилактикаси.
Катаракталар: классификация, клиника, даволашнинг замонавий усуллари. Факоэмульсификация. Туғма, орттирилган  ва иккиламчи катаракталар. Даволаш принциплари. Nd: YAG лазерли капсулотомия. Профилактика.
Мавзу №7. Глаукома.

Бирламчи, иккаламчи ва туғма глаукома. Глаукомани замонавий диагностика ва даволаш усуллари. Профилактика. 

Туғма, бирламчи ва иккиламчи глаукомалар. Кўз ички босимини аниқлаш усулари, кўзнинг дренаж системаси. Глаукоманинг бошланғич белгиларини аниқлаш.   Бирламчи очиқ бурчакли ва ёпиқ бурчакли глаукомаларнинг касаллик босқичларига кўра клиникаси. Глаукоманинг ўткир хуружи, биринчи  ёрдами.      Дифференциал ташхислаш. Бирламчи глаукоманинг медикаментоз ва жарроҳлик йўли билан даволаш. Иккиламчи глаукомага олиб келувчи касалликлар, уларни даволаш. Туғма глаукома (гидрофтальм), этиопатогенез. Туғма ва болалар глаукомасининг таснифи. Эрта диагностикаси, дифференциал диагностика (шох парданинг туғма хиралиги, паренхиматоз кератит, иридоциклит, мегалокорнеа). Замонавий диагностика ва даволлаш усуллари. Туғма глаукомани даволаш. Эрта ташхислаш ва профилактика. Диспансеризация.
Мавзу №8. Кўрув аъзоларнинг жарохатлари.

Кўз жароҳатлпрининг келиб чиқиши, шакли, жойлашган ўрни, асоратлари  ва оғирлик даражасига кўра таснифи. Контузиялар, уларнинг оғирлик даражаси ва асоратларига кўра характеристикаси, биринчи тиббий ёрдам, даволаш принциплари, оқибатлари, диспансеризация. Кўзни тешиб кирувчи жарохатларнинг кардинал белгилари, биринчи тиббий ёрдам. 

Симпатик яллиғланиш, этиопатогенез, юзага чиқиш муддатлари, профилактикаси ва даволаш. Кўрув нерви, орбита ва суяклар жарохатланиши симптоматикаси. Кўз косасининг қўшма жарохатлари, биринчи тиббий ёрдам. Куйишларнинг учраши ва сабаблари.   Кислота, ишқор, нурдан куйишларининг ўзига хос хусусиятлари, даволаш принциплари.  Профилактика.
Маъруза машғулотларнинг руйхати
1-мавзу. Кўрув аъзоларни яллиғланиш касалликлари.
2-мавзу. Глаукома.
3-мавзу. Шошилинч офтальмология. 
IV. Амалий машғулотлар

Амалий машғулотларни ташкил этиш бўйича 

кўрсатма ва тавсиялар

Амалий машғулотларини ўтказишда қуйидаги дидактик тамойилларга амал қилинади: 

· амалий машғулотларининг мақсадини аниқ белгилаб олиш; 

· ўқитувчининг илгор инновацион педагогик фаолияти бўйича билимларни чуқурлаштириш имкониятларига талабаларда қизиқиш уйғотиш; 

· талабада натижани мустақил равишда қўлга киритиш имкониятини таъминлаш; 

· талабани назарий-методик жиҳатдан тайёрлаш; 
· офтальмологик касалликларининг барча клиник турларида касаллик тарихини ёзиш ва ҳимоя қилиш;

· амалий машғулотлари нафақат аниқ мавзу бўйича билимларни якунлаш, балки талабаларни тарбиялаш манбаи ҳамдир. 

Амалий машғулотлар учун қуйидаги мавзулар тавсия этилади:

1. Офтальмология фанининг асослари ва принциплари.  Кўрув аъзоларнинг клиник анатомия ва физиологияси. 

2. Кўрув аъзоларнинг вазифалари. Офтальмологияда замонавий текшириш усуллари.

3. Клиник рефракция ва аккомодация. Миопия касаллигини олдини олиш.
4. Кўрув аъзоларнинг ёрдамчи аппарати касалликлари (қовоқлар, кўз ёш аппарати касалликлари). Конъюнктива касалликлари.
5. Шох парда ва склера касалликлари.

6. Увеитлар. Катаракта.

7. Глаукома.

8. Кўрув аъзоларнинг жарохатлари.

Амалий машғулотларни ташкил этиш бўйича кафедра профессор-ўқитувчилари томонидан кўрсатма ва тавсиялар ишлаб чиқилади. Унда талабалар асосий маъруза мавзулари бўйича олган билим ва кўникмаларини амалий масалалар ечиш орқали янада бойитадилар. Шунингдек, дарслик ва ўқув қўлланмалар асосида талабалар билимларини мустаҳкамлашга эришиш, тарқатма материаллардан фойдаланиш, илмий мақолалар ва тезисларни чоп этиш орқали талабалар билимини ошириш, масалалар ечиш, мавзулар бўйича кўргазмали қуроллар тайёрлаш,  муляжлар ёрдамида амалий куникмаларни узлаштириш, беморлар билан ишлаш ва бошқалар тавсия этилади.

Ўқув клиник амалиетни ташкил этиш бўйича кўрсатма ва тавсиялар

Фан бўйича амалий кўникмалар рўйхати:

· беморларни сўраб суриштириш ва ташқи кўрик ўтказиш; 

· кўз ва унинг ёрдамчи аппарати касалликлари диагностикаси; 

· тўғри  офтальмоскопия ўтказиш;

· кўрув майдонини тахминий аниқлаш;

· ён бошдан ёритиб текшириш;

· ранг ажратишни аниқлаш;

· кўриш ўткирлигини аниқлаш;

· қовоқларни ағдариш;

· кўз ички босимини пальпатор аниқлаш;

· кўз олмасини харакатланишини текшириш;

· бинокуляр ва монокуляр боғлагични кўйишни билиш;

· кўзга томчилар томизиш ва малҳамлар суриш;

куйишларда конъюнктива бўшлиғини ювиш

Барча амалий кўникмалар мавзуга мос равишда педагог бошчилигида дарснинг амалий қисмида қадамма-қадам ўзлаштирилади. 
Лаборатория ишларини ташкил этиш бўйича кўрсатмалар

Фан бўйича лаборатория ишлари намунавий ўқув режада кўзда тутилмаган.

V. Мустақил таълим ва мустакил ишлар
Мустақил таълим учун тавсия этиладиган мавзулар:

1. Офтальмологияда замонавий текшириш усуллари

2. Эпидемик конъюнктивитларни авж олишни олдини олиш бўйича профилактик чора-тадбирлар. 
3. Шох парданинг касбий зарарланиши ва унинг профилактикаси. 

4. Ривожланиб борувчи миопиядан ногирон бўлиб қолишнинг профилактикаси. 

5. Увеитларда кўриш пасайиши ва кўрликнинг профилактикаси. 

6. Кўзнинг касбий касалликлари ва унинг профилактикаси. 

7. Кўзнинг аллергик касалликлари ва унинг профилактикаси. 
8. Кўрув аъзосининг куйишларида кўрликни профилактикаси.
9. Глаукоманинг замонавий даволаш усуллари ва профилактикаси.
10.  Катарактанинг замонавий даволаш усуллари ва профилактикаси.
11.  Кўрув аъзоларни туберкулездан зарарланишининг профилактикаси
12.  Кўрув аъзоларни токсоплазмоздан зарарланишининг профилактикаси. 
13.  ОИТС ва кўрув аъзоларни ўзгаришлари ва уларни олдини олиш чора-тадбирлари.
14. Кўрув аъзоларни ноқулай экологик омиллардан зарарланишининг профилактикаси. 
15.  Кўрув аъзосининг ўсмалари

Талаба “Офтальмология” фанидан мустақил таълимни ташкил этишда муайян фаннинг хусусиятларини ҳисобга олган ҳолда қуйидаги шакллардан фойдаланиш тавсия этилади ва жорий назорат сифатида баҳоланади:
·  Тиббиёт ОТМ клиникалари ва клиник ўқув базаларида аудиториядан ташқари ташкиллаштирилган клиник навбатчиликда тасдиқланган амалий кўникмаларни навбатчи шифокор-педагог назоратида сон ва сифат жихатдан бажариш ва навбатчилик дафтарларида акс эттириш;

· Тиббиёт ОТМ клиникалари ва клиник ўқув базаларида аудиториядан ташқари ташкиллаштирилган клиник навбатчиликда тасдиқланган руйхат асосида навбатчи шифокор-педагог назоратида стандартлаштирилган пациентлар (беморлар) курациясини ўтказиш ва олиб бориш, касаллик тарихини ёзиш ва навбатчилик дафтарларида акс эттириш;

· Бирламчи бўғин тиббий муассасаларида аҳолини  профилактик кўрик, беморларни диспансерлаш, патронажларда қатнашиш;

· беморлар курациясида даволовчи ёки навбатчи шифокор билан назорат қилишда иштирок этиш; 

· ахоли орасида санитар оқартув ишларни сухбат ва маърузаларни ўтказиш; 

· Айрим назарий мавзуларни ўқув адабиётлари ёрдамида мустақил ўзлаштириш;

· Берилган мавзу бўйича ахборот (реферат) тайёрлаш;

· Фаннинг бўлимлари ёки мавзулари устида махсус ёки илмий адабиётлар (монографиялар, мақолалар) бўйича ишлаш ва маърузалар қилиш;

· Илмий мақола, анжуманга маъруза тезисларини тайёрлаш; 
· Вазиятли ва клиник муаммолларга йўналтирилган вазиятли масалалар ечиш; 

· Кейс (реал клиник вазиятлар ва клиник вазиятли масалалар асосида сase-study) ечиш;

· Шунингдек талабанинг мустақил иши бўлиб: 

· График органайзерлаш ишлаб чиқиш ва тўлдириш; 

· Кроссвордлар тузиш ва ечиш;

· Презентация ва видеороликлар тайёрлаш  ҳамда мустакил иш жараёнида кенг қўллаш ва ҳ.к.

-фанни фаол ўзлаштиришда талабаларни олимпиада, танловлар, кўргазма, анжуманлар ва бошқа тадбирларда иштрок этиш.

- мавзулар бўйича конспект (реферат, тақдимот) тайёрлаш. Назарий материални пухта ўзлаштиришга ёрдам берувчи бундай усул ўқув материалига диққатни кўпроқ жалб этишга ёрдам беради. Талаба конспекти турли назорат ишларига тайёргарлик ишларини осонлаштиради, вақтни тежайди; 
- ўқитиш ва назорат қилишнинг автоматлаштирилган тизимлари билан ишлаш. Талабалар маъруза ва амалий машғулотлар давомида олган билимларини ўзлаштиришлари, турли назорат ишларига тайёргарлик кўришлари учун тавсия этилган электрон манбалар, инновацион дарс лойиҳаси намуналари, ўз-ўзини назорат учун тест топшириқлари в.б;
- фан бўйича қўшимча адабиётлар билан ишлаш. Мустақил ўрганиш учун берилган мавзулар бўйича талабалар тавсия этилган асосий адабиётлардан ташқари қўшимча ўқув, махсус илмий адабиётлардан фойдаланадилар. Бунда рус ва хорижий тиллардаги адабиётлардан фойдаланиш рағбатлантирилади;
- интернет тармоғидан фойдаланиш. Фан мавзуларини ўзлаштириш, курс иши, битирув малакавий ишларини ёзишда мавзу бўйича интернет манбаларини топиш, улар билан ишлаш назорат турларининг барчасида қўшимча рейтинг баллари билан рағбатлантирилади;
- мавзуга оид масалалар, кейс-стадилар ва ўқув лойиҳаларини ишлаб чиқиш ва иштирок этиш;
- амалиёт турларига асосан материал йиғиш, амалиётдаги мавжуд муаммоларнинг ечимини топиш, ҳисоботлар тайёрлаш; 

- илмий семинар ва анжуманларга тезис ва мақолалар тайёрлаш ва иштирок этиш;
Уйга берилган вазифаларни бажариш, янги билимларни мустақил ўрганиш, керакли маълумотларни излаш ва уларни топиш йўлларини аниқлаш, Интернет тармоқларидан фойдаланиб маълумотлар тўплаш ва илмий изланишлар олиб бориш, илмий тўгарак доирасида ёки мустақил равишда илмий манбалардан фойдаланиб илмий мақола (тезис) ва маърузалар тайёрлаш кабилар талабаларнинг дарсда олган билимларини чуқурлаштиради, уларнинг мустақил фикрлаш ва ижодий қобилиятини ривожлантиради. Уй вазифаларини текшириш ва баҳолаш амалий машғулот олиб борувчи ўқитувчи томонидан, конспектларни ва мавзуни ўзлаштириш даражасини текшириш ва баҳолаш эса маъруза дарсларини олиб борувчи ўқитувчи томонидан ҳар дарсда амалга оширилади. 

Мустақил ишни ташкил этиш бўйича услубий кўрсатма ва тавсиялар, кейс-стади, вазиятли масалалар тўплами ишлаб чиқилади. Унда талабаларга асосий маъруза мавзулари бўйича амалий топшириқ, кейс-стадилар Вазиятли ва клиник муаммолларга йўналтирилган вазиятли масалалар ечиш услуби ва мустақил ишлаш учун вазифалар белгиланади. 

Бундан ташкари - фанни фаол ўзлаштиришда талабаларни олимпиада, танловлар, кўргазма, анжуманлар ва бошқа тадбирларда иштрок этиш.

VI.Ўқув ва малакавий амалиётлар

